
2010–2024-YILLARDA 
O‘ZBEKISTONDA 

TO‘QIMACHILIKNI 
INVESTITSIYALASHNING 
EKONOMETRIK TAHLILI

Ashurov Shuhratbek Qudrat o‘g‘li
Toshkent davlat iqtisodiyot universiteti

Mintaqaviy iqtisodiyot kafedrasi assistenti
ORCID: 0009-0003-4363-9795

Annotatsiya. Maqolada to‘qimachilik sanoatining milliy iqtisodiyotdagi o‘rni hamda O‘zbekistonda ushbu tarmoqni 
rivojlantirishga qaratilayotgan e’tibor tahlil qilingan. Jumladan, to‘qimachilik sohasiga 2010–2024-yillarda kiritilgan 
investitsiyalar hajmi va ularning o‘sish dinamikasi o‘rganilgan. Ushbu ma’lumotlar asosida to‘qimachilik tarmog‘ini 
investitsiyalash hajmi bilan mamlakat iqtisodiyotiga kiritilgan jami investitsiyalar o‘rtasidagi bog‘liqlikni aniqlash maqsadida 
ekonometrik model ishlab chiqilgan. Shuningdek, modelning ayrim kamchiliklari aniqlanib, uni takomillashtirish bo‘yicha 
ilmiy taklif va tavsiyalar berilgan.

Kalit soʻzlar: investitsiya, to‘qimachilik sanoati, ekonometrik model, yalpi ichki mahsulot, o‘sish sur’ati.
Abstract. The article analyzes the role of the textile industry in the national economy and the increasing attention given 
to the development of this sector in Uzbekistan. In particular, the study examines the volume of investments directed 
to the textile industry during 2010–2024 and analyzes their growth dynamics. Based on these data, an econometric 
model was developed to identify the relationship between investments in the textile sector and the total volume of 
investments attracted to the national economy. In addition, several limitations of the model were identified, and scientific 
recommendations for its improvement were proposed.

Key words: investment, textile industry, econometric model, gross domestic product, growth rate.
Аннотация. В статье проанализирована роль текстильной промышленности в национальной экономике, а также 
внимание, уделяемое развитию данной отрасли в Узбекистане. В частности, исследованы объемы инвестиций, 
направленных в текстильную отрасль в 2010–2024 гг., и динамика их роста. На основе полученных данных 
разработана эконометрическая модель, позволяющая определить взаимосвязь между объемом инвестиций в 
текстильную промышленность и общим объемом инвестиций, привлеченных в экономику страны. Также выявлены 
отдельные недостатки модели и предложены научные рекомендации по ее совершенствованию.

Ключевые слова: инвестиции, текстильная промышленность, эконометрическая модель, валовой внутренний 
продукт, темп роста.

K I R I S H
O‘zbekistonda barqaror iqtisodiy o‘sishni ta’minlash maqsadida “O‘zbekiston – 2030” strategiyasi qayta 

tahrir qilindi. Mazkur o‘zgarishlarning asosiy sababi sifatida mamlakat yalpi ichki mahsuloti (YIM) hajmini 2030-
yilga qadar 160 mlrd AQSh dollariga yetkazish vazifasining jadallashtirilgani va ushbu ko‘rsatkichga 2026-yilda 
erishish imkoniyatining mavjudligi qayd etilgan.

Ushbu strategik yangilanishlar investitsiya siyosatiga ham sezilarli ta’sir ko‘rsatmoqda. Xususan, 2025-
yil 3-fevraldagi PF–22-sonli1 ““Mahallani rivojlantirish va jamiyatni yuksaltirish” yilida ustuvor yo‘nalishlar 
bo‘yicha islohotlar dasturlari hamda “O‘zbekiston – 2030” strategiyasini amalga oshirish bo‘yicha davlat dasturi 
to‘g‘risida”gi Prezident farmonida 2026-yilda 50,4 mlrd AQSh dollari miqdorida xorijiy investitsiyalarni jalb qilish 
belgilangan.

1	  Oʻzbekiston Respublikasi Prezidentining Farmoni, 14.02.2025 yildagi PF-22-son  https://www.lex.uz/uz/docs/-7388132 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz230

2026-yil, mart. № 3-son.

Shuningdek, ushbu investitsiyalar tarkibida tekstil va to‘qimachilik sanoatiga 2,4 mlrd AQSh dollari 
miqdorida investitsiyalarni yo‘naltirish ustuvor vazifalardan biri sifatida qayd etilgan.

M A V Z U G A  O I D  A D A B I Y O T L A R  S H A R H I
Tang Xiaoyangning Osiyo investitsiyalarining Afrika to‘qimachilik sanoatiga2 ta’siriga bag‘ishlangan 

tadqiqotida Tanzaniya misolida to‘qimachilik sanoatining rivojlanish jarayoni tahlil qilingan. Muallifning 
ta’kidlashicha, Tanzaniya hukumati 1960–1990-yillarda to‘qimachilik tarmog‘iga investitsiyalarni rag‘batlantirish 
siyosatini amalga oshirgan. Natijada mamlakatda to‘qimachilik mahsulotlari ishlab chiqarish hajmi 1995-yilda 
31 mln m² ni tashkil etgan bo‘lsa, 2008-yilda 150 mln m² ga yetgani qayd etilgan3. Bu esa mazkur sohada 
investitsiya siyosatining muhim ahamiyat kasb etishini ko‘rsatadi.

Shuningdek, Hindiston, Vetnam, Pokiston hamda Misr kabi davlatlarda savdo va investitsiya siyosatining 
to‘qimachilik sanoati rivojiga ta’siri A. Abdullah, J. Alkazraji, A. Bekmuratov, I. Muhsin hamda F.A.K. Khazal4 kabi 
olimlarning ilmiy maqolalarida atroflicha tahlil qilingan.

Mahalliy tadqiqotchilar orasida Madraximova G.A.ning “To‘qimachilik sanoati tarmog‘ini iqtisodiy rivojlantirish 
metodologiyasini takomillashtirish5” mavzusidagi dissertatsiyasi alohida e’tiborga loyiq. Mazkur tadqiqotda 
to‘qimachilik mahsulotlari ishlab chiqarish hajmi bilan investitsiyalar o‘rtasidagi o‘zaro bog‘liqlik ekonometrik 
model yordamida tahlil qilingan hamda tarmoq rivojlanishining iqtisodiy mexanizmlari ilmiy jihatdan asoslab 
berilgan.

T A D Q I Q O T  M E T O D O L O G I YA S I
Mazkur maqolada tadqiqot maqsadiga erishish uchun statistik tahlil usullaridan foydalanildi. Jumladan, 

ma’lumotlarni chuqur tahlil qilish va o‘zaro bog‘liqlik darajasini aniqlash maqsadida o‘rtacha kvadratik chetlanish, 
korrelyatsiya, dispersiya hamda chiziqli tenglama (regressiya) metodlari qo‘llanildi. Ushbu usullar yordamida 
to‘qimachilik sanoatiga kiritilgan investitsiyalar hajmi va ularning iqtisodiy ko‘rsatkichlar bilan o‘zaro bog‘liqligi 
statistik jihatdan baholandi.

T A H L I L  V A  N A T I J A L A R
O‘zbekistonda nominal yalpi ichki mahsulot (keyingi o‘rinlarda — YIM) hajmi 2017-yilda 370 trln so‘mni 

tashkil etgan bo‘lsa, 2025-yilga kelib ushbu ko‘rsatkich 1,85 kvadrln so‘mga yetdi. Natijada 2017–2025-yillar 
davomida nominal YIM hajmi qariyb 5 barobarga oshgani kuzatiladi. Bu esa mamlakat iqtisodiyotida barqaror 
iqtisodiy o‘sish jarayonlari kuzatilayotganini ko‘rsatadi.

Shu bilan birga, asosiy kapitalga kiritilgan investitsiyalar hajmi (keyingi o‘rinlarda — investitsiyalar) ham 
sezilarli darajada oshib bormoqda. Mazkur ko‘rsatkichlarning o‘zgarish dinamikasi va investitsiyalar hajmining 
o‘sish tendensiyalari quyidagi rasmda aks ettirilgan (1-rasm).

1-rasm. O‘zbekistonda asosiy kapitalga kiritilgan investitsiyalar hajmi6

2	 The impact of ASIAN investmen of AFRICA’s textile industry, Tang Xiaoyang,2014 Carnegie–Tsinghua Center for Global Policy, 26.
3	 An Enterprise Map of Tanzania, John Sutton and Donath Olomi, IGC 2012, 122.
4	 Trade policies and the role of emerging markets in global textle commerce, A. ABDULLAH, S.M.J. ALKAZRAJI, A. BEKMURATOV, 

A.I. MUHSIN, F.A.K. KHAZAL, № 5 (419) ТЕХНОЛОГИЯ ТЕКСТИЛЬНОЙ ПРОМЫШЛЕННОСТИ 2025, 60.
5	 https://unilibrary.uz/dissertation/841967 
6	 Milliy statistika qo‘mitasi ma’lumotlari asosida muallif tomonidan tuzildi.

Yuqoridagi 1-rasm ma’lumotlariga tayanib shuni ta’kidlash mumkinki,           2017-yilda investitsiyalar hajmi 
72 trln 155 mlrd so‘mni tashkil etgan bo‘lsa, 2025-yilda ushbu ko‘rsatkich 507 trln 490 mlrd so‘mga yetgan. 
Boshqacha aytganda, 2017-yilga nisbatan investitsiyalar hajmi qariyb 7 barobardan ortiq oshganini kuzatish 
mumkin.

Ma’lumki, investitsiyalar turli iqtisodiy tarmoqlarga yo‘naltiriladi. Ushbu tarmoqlardan biri sanoat bo‘lib, 
mazkur tadqiqotda sanoat tarmog‘ining muhim yo‘nalishlaridan biri hisoblangan to‘qimachilik sektori alohida 
o‘rganildi.

2-rasmda to‘qimachilik sohasiga kiritilgan investitsiyalar dinamikasi bo‘yicha ma’lumotlar keltirilgan. 
Tahlil natijalariga ko‘ra, investitsiyalar tarkibida to‘qimachilik tarmog‘ining ulushi ham sezilarli ahamiyatga 
ega. Tadqiqot maqsadida                     2010–2025-yillar oralig‘i ikki davrga ajratib tahlil qilindi. Jumladan,                           
2010–2016-yillarda ushbu sohaga kiritilgan investitsiyalar hajmi 4,4 barobarga,    2017–2025-yillarda esa 10,8 
barobarga oshgani kuzatiladi.

Mazkur o‘sish quyidagi omillar bilan izohlanadi:
1.	 Ochiq va pragmatik tashqi iqtisodiy munosabatlarning shakllanishi;
2.	 Davlat investitsiya siyosati doirasida taqdim etilayotgan imtiyoz va rag‘batlantirish mexanizmlari;
3.	 Tadbirkorlik faoliyatini qo‘llab-quvvatlashga qaratilgan institutsional choralar;
4.	 Xalqaro maydonda O‘zbekistonga bo‘lgan iqtisodiy ishonch darajasining ortishi;
5.	 Xususiy mulkni himoya qilish bo‘yicha davlat kafolatlarining mustahkamlanishi.
2020–2021-yillarda investitsiyalar hajmida kuzatilgan qisqa muddatli pasayish asosan COVID–19 

pandemiyasi bilan bog‘liq global iqtisodiy cheklovlar ta’siri bilan izohlanadi. Pandemiya davrida ayrim ishlab 
chiqarish korxonalari faoliyatida vaqtinchalik uzilishlar yuzaga kelgan bo‘lsa-da, keyingi yillarda iqtisodiy 
faollikning tiklanishi natijasida investitsiya jarayonlari yana barqaror o‘sish bosqichiga o‘tgan     (2-rasm).

2-rasm. To‘qimachilik sohasida asosiy kapitalga kiritilgan investitsiyalar hajmi

Ekonometrika iqtisodiy ko‘rsatkichlar o‘rtasidagi o‘zaro bog‘liqlikni aniqlash va ularni miqdoriy jihatdan 
baholash imkonini beruvchi muhim ilmiy yo‘nalish hisoblanadi. Mazkur yondashuv asosida turli iqtisodiy 
jarayonlar o‘rtasidagi munosabatlarni aniqlash uchun ekonometrik modellar quriladi.

Ushbu tadqiqotda to‘qimachilik sohasiga kiritilgan investitsiyalar hajmining o‘zgarishi bilan umumiy 
investitsiyalar hajmi o‘rtasidagi bog‘liqlik ekonometrik tahlil asosida o‘rganildi. Xususan, to‘qimachilik sohasini 
investitsiyalash hajmining 1 foizga oshishi umumiy investitsiyalar hajmining qanchaga foizga o‘sishiga ta’sir 
ko‘rsatishini aniqlash maqsadida ekonometrik modeldan foydalanildi.

Mazkur tahlilni amalga oshirish uchun quyidagi statistik ma’lumotlardan foydalanildi (1-jadval):

1-jadval

Mazkur ma’lumotlar asosida ekonometrik model qurilganda quyidagi natijalarga erishildi:
1.	 Korrelyatsiya koeffitsiyenti 0,52 ni tashkil etdi. Bu esa to‘qimachilik sohasida investitsiyalar o‘sishi bilan 

O‘zbekistonda investitsiyalar hajmining o‘sishi o‘rtasida ijobiy va o‘rtacha darajadagi bog‘liqlik mavjudligini 
ko‘rsatadi.

2.	 Determinatsiya koeffitsiyenti (R²) 0,27 ga teng. Mazkur natija to‘qimachilik sohasida investitsiyalar 
o‘sishi O‘zbekistonda investitsiyalar umumiy hajmi o‘sishining taxminan 27 foizini izohlashini bildiradi.

3.	 Avtokorrelyatsiya kuzatilmadi, ya’ni model qoldiqlarida ketma-ket bog‘liqlik mavjud emasligi aniqlandi.
Tuzilgan ekonometrik model quyidagi ko‘rinishga ega:
Y = 20,4 + 0,19X
Mazkur modelga ko‘ra, boshqa omillar o‘zgarmagan holda to‘qimachilik sohasiga kiritilgan investitsiyalar 

hajmining 1 foizga oshishi O‘zbekistonda investitsiyalar umumiy hajmining o‘rtacha 0,19 foizga oshishiga olib 
kelishini kuzatish mumkin.

X U L O S A  V A  T A K L I F L A R
Mazkur maqolada to‘qimachilik sohasiga yo‘naltirilgan investitsiyalar hajmi bilan mamlakatda umumiy 

investitsiyalar o‘sishi o‘rtasida ijobiy bog‘liqlik mavjudligi aniqlangan. Tadqiqot natijalariga ko‘ra, boshqa 
omillar o‘zgarmagan sharoitda to‘qimachilik tarmog‘iga kiritilgan investitsiyalar hajmining ortishi mamlakatda 
investitsiya faolligining oshishiga ma’lum darajada ta’sir ko‘rsatadi.

Shu bilan birga, olib borilgan tahlillar jarayonida modelni yanada takomillashtirish uchun e’tiborga olinishi 
mumkin bo‘lgan ayrim jihatlar ham aniqlandi:

1.	 To‘qimachilik sohasiga yo‘naltirilgan investitsiyalar umumiy investitsiyalar hajmining o‘sishini qisman 
izohlaydi, biroq ushbu jarayonga boshqa iqtisodiy omillar ham sezilarli ta’sir ko‘rsatadi;

2.	 Ayrim yillarda yuzaga kelgan iqtisodiy tebranishlar va tashqi shoklar model parametrlarini baholashda 
qo‘shimcha aniqlashtirishlarni talab qiladi;

3.	 Modelda foydalanilgan omillar sonini kengaytirish tahlil natijalarining aniqligini yanada oshirishi mumkin.
Modelni takomillashtirish maqsadida quyidagi yo‘nalishlarda tadqiqotlarni davom ettirish maqsadga 

muvofiq hisoblanadi:
1.	 Tahlil uchun foydalaniladigan ma’lumotlar bazasini kengaytirish;
2.	 2020-yilda kuzatilgan iqtisodiy shoklarning investitsiya jarayonlariga ta’sirini chuqurroq qayta baholash;
3.	 Valyuta bozorini liberallashtirish jarayonlarining investitsiya faolligiga ta’sirini qo‘shimcha omil sifatida 

tahlil qilish.
Mazkur yo‘nalishlarda olib boriladigan tadqiqotlar ekonometrik modelning aniqligi va amaliy ahamiyatini 

yanada oshirishga xizmat qiladi.

FOYDALANILGAN ADABIYOTLAR RO‘YXATI
1.	 O‘zbekiston Respublikasi Prezidentining ““Mahallani rivojlantirish va jamiyatni yuksaltirish” yilida ustuvor yo‘nalishlar 

bo‘yicha islohotlar dasturlari hamda “O‘zbekiston – 2030” strategiyasini amalga oshirish bo‘yicha davlat dasturi 
to‘g‘risida”gi 2026-yil 16-fevraldagi PF–22-son Farmoni. https://www.lex.uz/uz/docs/-7388132 

2.	 Tang Xiaoyang. The Impact of Asian Investment on Africa’s Textile Industry. – Beijing: Carnegie–Tsinghua Center for 
Global Policy, 2014. – 26 p.

3.	 Sutton J., Olomi D. An Enterprise Map of Tanzania. – London: International Growth Centre (IGC), 2012. – 122 p.
4.	 Abdullah A., Alkazraji S.M.J., Bekmuratov A., Muhsin A.I., Khazal F.A.K. Trade policies and the role of emerging 

markets in global textile commerce // Tekhnologiya tekstilnoy promyshlennosti. – 2025. – № 5 (419). – P. 60.
5.	 Madraximova G.R. To‘qimachilik sanoati tarmog‘ini iqtisodiy rivojlantirish metodologiyasini takomillashtirish. Avtoreferat. 

– Toshkent: Toshkent davlat iqtisodiyot universiteti, 2024.
6.	 O‘zbekiston Respublikasi Milliy qonunchilik ma’lumotlari bazasi. – https://lex.uz
7.	 O‘zbekiston Respublikasi Statistika agentligi rasmiy sayti. – https://stat.uz



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2026. № 3

Ingliz tili muharriri: Feruz Hakimov
Musahhih: Zokir ALIBEKOV 
Sahifalovchi va dizayner: Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


